
S’AMORE FURADU  

de Giovanni Pira 

In pagh ‘e amistade  
sue, tenera prama,  
sue serena, su candidu sinu.  
Gal’ in tener ‘edade  
diventada so mama  
chene mancu lu cherrer. Su destinu  
at cherfidu gasie,  
ma pero non so sola. Tenzo a tie!  
Tottu mi c‘ant furadu,  
corpus, anim‘e coro,  
appagande sa vile bramosia.  
A mene m‘est restadu  
su prus mannu tesoro,  
consol‘e gioia de sa vida mia.  
Ca una creatura  
est su donu prus bellu ‘e sa natura,  
e tue ses su fruttu  
de custu amore meu  
isbocciadu chenz‘enner su eranu.  
Che mata de almutu  
chi brotat s‘isciareu  
cando b‘est sa iddia su manzanu.  
Da s‘infelice partu  
candid‘unu fiore b‘at ispartu.  
E ite t‘at a parrer  
cando che ses mannita  
E ischis su chi ses e su chi fìas?  
Ispantad‘as narrer:  
“Mi as dadu sa titta,  
cando tue, bisonzu nde tenias!  
Mamma m‘as partoridu,  
galu pisedda e chene maridu.”  
E tando, amada luna,  
no isco si coraggiu  
ap‘a tenner su giustu a ti contare.  
T’auguro fortuna,  
mai appas oltraggiu,  
amada sias e potas amare.  
Ca s‘amore furadu  
est su prus mannu orribile peccadu.  

 
Una poesia che è una ninna nanna triste per una bimba, frutto di un amore rubato: ed insieme 
all’amore sono stati rubati anche i sogni e la giovinezza. Ma alla tragicità del racconto si contrappone 
l’infinita dolcezza di quel vezzeggiativo  “E tando amada luna…”. Per taluni aspetti è un riecheggiare 
quasi la sofferta Ninna Nanna di Peppinu Mereu.   
 


